         
 
ინგლისური ენის  საგნობრივი ოლიმპიადის დავალებებისა და სწორი პასუხების  შედგენისას გასათვალისწინებელი კრიტერიუმები

1. ინგლისური ენის საგნობრივი ოლიმპიადა ტარდება VII, VIII,  IX კლასებში;
2. ინგლისური ენის საგნობრივი ოლიმპიადის, სამივე, პირველი მეორე და მესამე ტურის ტესტები უნდა მომზადდეს საქართველოს განათლებისა და მეცნიერების მინისტრის 2016 წლის 18 მაისის №40/ნ ბრძანებით დამტკიცებული „ეროვნული სასწავლო გეგმის“ შესაბამისად VI, VII და VIII კლასებისათვის გათვლილ პროგრამებზე დაყრდნობით. (VI კლასის პროგრამის შესაბამისად მომზადებული ტესტები გამოყენებული იქნება VII კლასის მოსწავლეებისათვის, VII კლასის პროგრამის შესაბამისად მომზადებული ტესტები VIII კლასის მოსწავლეებისათვის და VIII კლასის პროგრამის შესაბამისად მომზადებული ტესტები IX კლასის მოსწავლეებისათვის);
3. საგნობრივი ოლიმპიადის პირველი, მეორე და მესამე ტურის ტესტები ერთმანეთისგან უნდა განსხვავდებოდეს სირთულით; ტესტები უნდა შედგებოდეს მარტივი, საშუალო და რთული დავალებებისაგან.
4. დავალების პირობა უნდა იყოს გრამატიკულად გამართული და მოსწავლისათვის გასაგები. 
5. [bookmark: _Hlk219497834]საგნობრივი ოლიმპიადის  პირველი ტურის ტესტი (კრებული) უნდა შედგებოდეს სამი დავალებისგან: 
[bookmark: _Hlk219497897]ა)  პირველი ტესტური დავალება - ტექსტის გააზრება (არჩევითპასუხიანი კითხვები) – 10 დავალება, საშუალო სირთულის, მაქსიმალური 10 ქულა;
ბ) მეორე ტესტური დავალება - წინადადებების შევსება (შემოხაზეთ სწორი პასუხი), 20 დავალება, მარტივი სირთულის, მაქსიმალური 20 ქულა;
გ) მესამე დავალება, თხზულება  (რთული დავალება) მაქსიმალური  20 ქულა. 
6. საგნობრივი ოლიმპიადის მეორე ტურის ტესტი (კრებული) უნდა შედგებოდეს ხუთი დავალებისგან: 
ა) პირველი ტესტური დავალება - ტექსტის გააზრება (გამოტოვებული წინადადებების შევსება) – 10 დავალება, მარტივი სირთულის, მაქსიმალური 20 ქულა;
[bookmark: _Hlk219497964]ბ) მეორე ტესტური დავალება - ტექსტის გააზრება (არჩევითპასუხიანი კითხვები) – 10 დავალება, რთული დავალება, მაქსიმალური 20 ქულა;
[bookmark: _Hlk219498509]გ) მესამე  ტესტური დავალება - ტექსტის შევსება სრულმნიშვნელოვანი სიტყვებით, 10 დავალება, საშუალო სირთულის, მაქსიმალური 20 ქულა;
დ) მეოთხე ტესტური დავალება - წინადადებების შევსება (არჩევითპასუხიანი), 20 დავალება, მარტივი სირთულის, მაქსიმალური 20 ქულა;
ე) მეხუთე ტესტური დავალება - ტექსტის შევსება სწორი გრამატიკული ფორმებით (არჩევითპასუხიანი), 10 დავალება, საშუალო სირთულის, მაქსიმალური 20 ქულა.
7. საგნობრივი ოლიმპიადის მესამე ტურის ტესტი (კრებული) უნდა შედგებოდეს სამი დავალებისგან: 
ა)  პირველი ტესტური დავალება - ტექსტის გააზრება (არჩევითპასუხიანი კითხვები) – 10 დავალება, საშუალო სირთულის, მაქსიმალური 10 ქულა;
ბ) მეორე ტესტური დავალება - წინადადებების შევსება (არჩევითპასუხიანი), 20 დავალება, მარტივი სირთულის, მაქსიმალური 20 ქულა;
გ) მესამე დავალება, თხზულება  (რთული დავალება) მაქსიმალური  20 ქულა. 
8. საგნობრივი ოლიმპიადის პირველი და მესამე ტურის ტესტების მაქსიმალური ქულა უნდა იყოს 50, ხოლო მეორე ტურის - 100 ქულა.

     სწორი პასუხების შედგენისას:
1. ყოველი ტესტურის დავალების სწორი პასუხი უნდა იყოს მკაფიო და არაორაზროვანი.
2. თხზულება უნდა შემოწმდეს წინასწარ შემუშავებული სქემის/რუბრიკის  საშუალებით, სადაც მოცემული იქნება მისი შეფასების ძირითადი კრიტერიუმები  შინაარსისა  (იდეა, აზრი) და ენობრივი მხარის (ლექსიკა, გრამატიკა, მართლწერა, პუნქტუაცია)  გათვალისწინებით. 





